COROT PAR PRE JOSEF MARCHET

Federico Vicario

O ringrazii Bons. Valentino Costante pe ocasion che nus da, te celebrazion di
cheste Sante Messe, di parferi une peraule di ricuart, dome une peraule, par un
om, un predi, un studids, che cussi tant al a onorat il nestri Fridl. E lu fasin ta cheste
“Setemane de culture furlane”, une rassegne di events e manifestazions che si in-
crose cul inoval dal taramot, ch’o vin vivit ta chei dis achi; e je une “Setemane de
culture furlane” che dai 5 ai 16 di Mai nus impegne a promovi e a valoriza I'iden-
titat, la lenghe, la storie, lis tradizions, il teritori, 'ambient, dut ce ch’al compon il
cuadri straordenari che par n6 al ¢ il Fritl, la nestre Tiere. E un fi di cheste Tiere,
dal Fritil e di Glemone, o sin a memoreé usgnot, par vie che propit vué cincuante
agns, ai 8 di Mai dal 1966, al tornave a la cjase dal Pari pre Josef (Bepo) Marchet,
don Giuseppe Marchetti.

Cultor di studis furlans, ricercjador critic e atent, figure centrél di inteletual tal
Fritl dal Nafcent; nol é facil presenta la vite e 'opare di Josef Marchet e, magari,
no je nancje cheste 'ocasion plui juste. No podin discuti dal rapuart profont di
Marchet cu la lenghe furlane sence féi di tuart a Marchet storic de art; no podin
trata de produzion leterarie di Marchet e tasé dai siei interes di storie patrie; no
podin frontd il tesaur des biografiis che Marchet al a piturat dai Furlans di ogni
timp e no di de s6 intime passion di autonomist fuart e radical. Nasstit culi a Gle-
mone ai 23 di Lui dal 1902, prin di dodis fradis, al studie in ’siminari e al € ordenat
predi dal 1925. Dopo de lauree in Letaris li de Universitat Catoliche di Milan, al
vif lesperience de seconde vuere in Afriche e dopo al rive a Udin a insegna talian
e latin tes scuelis superiors. Al scolte la vos che dal ctr lu clame a scombati pal
Fritll e al fonde dal 1946 cun Felix (Felice) Marchi il sfuei in lenghe furlane “Patrie
dal Frial”, il gjornal che si bateve, e che si bat ancjemo, pe autonomie de nestre re-
gjon, pal ricognossiment de so identitét storiche e lenghistiche; su chest sfuei al pu-
bliche a pontadis, tra I’altri, la s6 Cuintristorie dal Fritil, une leture gnove dal nestri
passat e visionarie pal nestri doman. Al invie dal 1948, cu la Societat Filologjiche
Furlane, i cors di formazion pai insegnants des nestris scuelis, cul acreditament
dal Proveditorat ai Studis, e propit pai siei arléfs al scrif i Lineaments di gramatiche
furlane, ch’a vegnin fir dal 1952, la prime descrizion organiche e rigorose de len-
ghe; al ten a batisin dal 1949 il moviment leterari “Risultive’, la plui impuartant
inovazion tal cjamp de leteradure furlane dal Nafcent. Al continue la colaborazion
cu la s6 Societét Filologjiche scrivint un otante articui e contribits su rivistis e vo-
lums, e dal 1961 fin ae muart al ¢ ancje diretdr dal boletin social “Sot la Nape”. Pre-

miat cu la medaie d’aur de Societat in ocasion dal anuél congres di Glemone dal
1965, al a vt intuizions fondamentéls pal Gs de lenghe furlane, pensant a une ri-
forme de grafie e proponint une varietét di riferiment buine par ducj, la cussi cla-
made koine.

Vué cincuante agns, inalore, pre Josef Marchet al a lassat cheste vite, un om di
fede, prime di dut, di culture, di grandis idealitats, di lavor e di valors, un om che
pardabon al a saviit vivi e rapresenta al mior il spirt e la cussience de nestre Tiere.
O sin chi te s citat a ricuardalu, o sin chi a saluda e a ringrazid un om ch’al a dat
un contriblit cetant impuartant ae incressite de cussience identitarie dal popul fur-
lan, o sin chi par onora la s6 memorie. Ma o sin chi no dome par ricuarda pre Josef
Marchet, no dome par lui o sin chi: o sin chi ancje pai valors che Marchet al a in-
cjarnat cu la so vite, cul so lavor, cu la so passion e cu la s6 fede. Ancje chest al viil
di puartai rispiet e considerazion, al viil di mantigni salde la so ereditat spiritual.
O sin chi a testemonea che i siei ideai a son ancje i nestris ideéi, a testemonea che
i valors che lui ur a crodit a son i valors che ancje nd ur crodin, parce che la strade
che pre Josef Marchet al a fat e je ancje la nestre strade, parce che il so Fritl al &
ancje il nestri Frial.

Cumo e simpri.



